
Uned 10: Gweithgareddau Creadigo    


Cynllunio
Nod: Mae'n rhaid bod gan weithgareddau creadigol nod, neu gyrchnod clir. Mae angen i'r trefnydd fod yn gwbl glir ynghylch pam mae'r gweithgaredd yn cael ei wneud.
Amcan: Cam bach yw amcan, efallai un o lawer, ar hyd y ffordd at gyrraedd y nod cyffredinol. Mae'n ffocws i'r gweithgaredd, ac yn gweithio tuag at y nod cyffredinol.
Cynllunio gweithgareddau:

Mae'n hanfodol felly fod y person sy'n cynllunio neu'n trefnu gweithgareddau creadigol yn gofyn y cwestiynau canlynol bob amser:

· Pam mae'r gweithgaredd yn cael ei wneud? (Nodwch y nod)
· Pa gamau sydd ynghlwm wrth gyrraedd y canlyniad dymunol?  (Nodwch y canlyniad neu'r canlyniadau)

Gellir cyflawni’r nod dros un sesiwn yn unig, neu gallai gymryd nifer o wythnosau neu hyd yn oed misoedd.

Cynhwysiant
Mae Cynllunio ar gyfer Cynhwysiant unigolion wrth gynllunio a gweithredu gweithgareddau creadigol yn golygu:

· darganfod cryfderau a diddordebau pob unigolyn sy'n cymryd rhan

· darganfod pa weithgareddau y byddan nhw'n eu mwynhau a'r rhai na fydden nhw'n eu hoffi e.e. mae rhai unigolion yn mynd yn ofidus os ydynt yn mynd yn anniben; efallai na fydd rhai eraill yn hoffi synau uchel.

· Ystyried oedran, rhyw y person, credau, gallu/anabledd, cefndir cymdeithasol, diwylliant ac ati.

Mae'n bwysig bod pawb yn gallu cymryd rhan yn y gweithgaredd mewn rhyw ffordd. Gallai hyn olygu bod angen hyblygrwydd ond os caiff hyn ei gynnwys yn y cyfnod cynllunio, yna gellir cyflawni cynhwysiant.
Y Cylchred Cynllunio
Y prif gamau yn y cylch cynllunio:

Planning for Inclusion of individuals when planning and implementing creative activities involves
«finding out the strengths and interests of all the individuals taking part
« finding out activities they will enjoy and those that they would dislike e.g. some individuals
become distressed if they get messy: others may ot ike loud noises
« Considering age. gender, beliefs, abilty/disability. social background, culture etc.

Itis important that everyone can participate in the activity in some way. This may require a bit of
flexibility and adaptability but i this is incorporated into the planning stage. then inclusion can be
achieved

The planning cycle

‘The main stagesn the planning cycle:

Play is something that should be natural and initiated by children themselves, although it can be

structured and guided by an adult This is called structured play. In free play a childis free to
choose how and what to play with and less guidance from an adutt is given

Stages of play

AaBbCCDC
o Spac

There are a number of stages of play that all children will go through
Children develop at a different pace and some may take longer in one particular stage than another
The stages of play are as follows

Solitary play - 0-2 years. Children play alone and have litte interaction with other children

Parallel play - 2-3 years. Children play alongside other children, but children do not play

together

«  Associative play -3 years. Children will start interacting with other children and take the
first steps towards cooperating with one another.

« Cooperative play - dyears+. Children cooperate vith one another and develop the skills of

working as a team

Gofynion cynllunio
Mae'r gofynion ar gyfer cynllunio a chyflawni gweithgaredd yn cynnwys:

· Dewis a chytuno ar weithgareddau creadigol priodol ar gyfer yr unigolion dan sylw h.y. sicrhau bod y gweithgareddau'n diwallu anghenion, dewisiadau a galluoedd y defnyddwyr gwasanaethau.

· Nodi'r nodau a'r amcanion.

· Cynllunio a threfnu adnoddau

· Ystyried egwyddorion gofal / sgiliau gofalu

· Ystyried sefyllfa (venue) ac a oes angen cymorth ychwanegol

· Ystyried materion iechyd a diogelwch

· Gwerthuso

· Cael adborth

· Ystyried argymhellion ar gyfer gwelliannau

Cymhwyso egwyddorion gofal mewn gweithgareddau creadigol
Mae'n bwysig bod yr egwyddorion gofal yn cael eu cymhwyso wrth gynllunio a gweithredu gweithgareddau creadigol yn yr un modd ag mewn unrhyw ddarpariaeth gofal arall:
Hybu cydraddoldeb ac amrywiaeth: 

· Dylai pob defnyddiwr gwasanaeth dderbyn yr un cyfleoedd a’r un safon o ddarpariaeth gwasanaethau heb ystyried oedran, rhyw, anabledd, hil, crefydd neu gyfeiriadaeth rhywiol.

· Dylai darpariaeth gwasanaethau fod yn rhydd o duedd, osgoi stereoteipio, dim dangos rhagfarn (yn fwriadol neu'n anfwriadol), bod yn gynhwysol, gwerthfawrogi a dathlu amrywiaeth a herio gwahaniaethu.

Enghreifftiau:

· Cynnig gweithgareddau chwaraeon i wrywod a benywod.

· Gweithgareddau cerddorol ar gael i'r sawl sydd â nam ar y clyw (bydd llawer yn gallu canfod dirgryniad ac felly, rhythm.)
Hybu hawliau unigolion i gyfrinachedd
Mae hyn yn berthnasol i wybodaeth bersonol / feddygol. Mae gan ddefnyddiwr gwasanaeth yr hawl i wybod ar ba sail caiff gwybodaeth ei rhannu ag eraill.
Enghreifftiau:

· Dylai staff drafod anghenion iechyd defnyddiwr gwasanaeth gydag eraill 'ar sail angen gwybod' yn unig e.e. os nad yw defnyddiwr gwasanaeth yn teimlo'n dda, bydd angen i'r trefnydd rannu'r wybodaeth hon gyda gweithiwr allweddol y defnyddiwr gwasanaeth.

Hybu hawliau unigolion i urddas, annibyniaeth a dewis. Mae'n rhaid trin defnyddwyr gwasanaethau gydag urddas bob amser e.e. 

· eu galw wrth eu henw eu hun;

· rhoi preifatrwydd e.e. trafod materion sensitif i ffwrdd oddi wrth eraill.

· caniatáu iddyn nhw ganlyn annibyniaeth / gwneud dewisiadau (cyhyd nad yw'r rhain yn effeithio ar hawliau eraill) e.e. ysmygu.
Bod yn sensitif i gredau personol a hunaniaeth unigolion
Cydnabod bod pobl yn unigolion; pob un yn wahanol ac yn meddu ar eu credau personol - a allai fod yn wahanol i'n rhai ni, ond yn haeddu parch serch hynny.

Enghraifft:

Gallai defnyddio deunydd crefyddol mewn gweithgaredd cerddoriaeth /drama ddigio pobl o wahanol ffydd neu anghredinwyr e.e. Mae Hindws yn credu mewn llawer o dduwiau tra bod anffyddwyr yn credu nad yw Duw yn bodoli.

Cefnogi unigolion drwy ddefnyddio sgiliau cyfathrebu'n effeithiol

Cyfathrebu gyda defnyddwyr gwasanaethau mewn ffordd sy'n diwallu eu hanghenion e.e. 

· Defnyddio sgiliau cyfathrebu effeithiol e.e. siarad yn araf ac yn glir, defnyddio iaith briodol (dim jargon neu derminoleg)

· Dim siarad i lawr â defnyddiwr cadair olwyn - sicrhau eich bod ar yr un lefel â nhw.

· Dim angen gweiddi wrth siarad neu gyfathrebu â phobl sydd â nam ar y clyw 

· Arwyddiaeth ar gyfer y sawl sydd â nam ar y clyw e.e. Arwyddiaith Brydeinig (BSL)
· Braille i'r sawl sydd â nam ar y golwg - cynhyrchu adnoddau arbennig.

· Makaton ar gyfer anableddau dysgu.

Materion Iechyd a Diogelwch
Mae angen ystyried nifer o faterion iechyd a diogelwch:

· Dril tân / trefn ymgilio

· Cymhorthydd cyntaf enwebedig/ gyda phwy y dylid cysylltu mewn argyfwng

· Yr holl reoliadau iechyd a diogelwch e.e. HASAW, RIDDOR, COSHH, trin â llaw, diogelwch bwyd. 

· Sicrhau amgylchedd diogel e.e. golau, tymheredd, awyru, lefelau sŵn mewn lleoedd gwag ac ati. 

· Defnydd diogel, priodol o offer

· Deunyddiau diogel e.e. Dim paent gwenwynig, dim ymylon miniog, sisyrnau diogelwch, defnyddio dillad gwarchod os oes angen

· Bod yn ymwybodol o unrhyw faterion iechyd penodol e.e. asthma, alergeddau, epilepsi

Bydd llawer o'r rhain yn briodol ar gyfer pob gweithgaredd ond bydd rhai agweddau'n newid h.y. y defnyddiwr/wyr gwasanaethau, y sefyllfa, y gweithgaredd ei hun. 

Gweithgaredd 7: Cynllunio gweithgaredd creadigol mewn meithrinfa
Llwythwch y ddogfen hon i lawr mewn paratoad ar gyfer y gweithgaredd ar y dudalen ganlynol.

Rydych yn cynllunio gweithgaredd mewn sefyllfa meithrinfa. Mae grŵp o blant (o wahanol gefndiroedd ethnig, nifer o ieithoedd) yn mynd i baratoi pryd syml o fwyd. Taflwch syniadau am y cylchred cynllunio a chwblhewch y Cynllunydd Gweithgareddau y gallwch ei lwytho i lawr o'r dudalen nesaf.
· Arsylwi
· Asesu
· Cynllunio gweithgaredd
· Gwerthuso

Gweithgaredd 8: Aerobeg Cadair Freichiau
Gwyliwch y clip fideo sy'n dangos 'aerobeg cadair freichiau' yn digwydd mewn canolfan gofal dydd

Pa fath o weithgaredd yw hwn?

Sut allai'r gweithgaredd fod wedi cael ei gynllunio? Ystyriaethau eraill e.e. cynhwysiant, iechyd a diogelwch.

Beth oedd y nodau a'r amcanion tebygol?

Rhestrwch fuddion defnyddio PIES.
Dulliau o gael adborth
Mae cael adborth mewn perthynas â gweithgareddau creadigol yn rhan hanfodol o werthuso'r gweithgaredd.
Mae'n dda cael adborth o nifer o ffynonellau ynghyd â'ch arsylwadau personol. 

Bydd hyn yn eich helpu i: 

· ganfod a yw pethau wedi mynd yn ôl y cynllun,

· adnabod problemau neu anawsterau e.e. deunyddiau annigonol, dim digon o staff cefnogi, diffyg lle, defnyddwyr gwasanaethau anfodlon neu ofidus, 

· penderfynu a oes angen unrhyw newidiadau y tro nesaf y caiff y gweithgaredd ei gynnal. Mewn geiriau eraill, a oes lle i wella?
Mae’r ffynonellau adborth yn cynnwys:

· eich arsylwadau personol

· staff cefnogi 

· y defnyddiwr gwasanaeth

Gellir cael yr adborth hwn drwy ddefnyddio'r dulliau canlynol:

· adborth geiriol

· adborth ysgrifenedig - gan ddefnyddio holiaduron / ffurflenni gwerthuso

· datganiadau gan dystion (cyfranogwr neu arsylwr)
Rhwystrau i gymryd rhan mewn gweithgareddau creadigol
Ceir llawer o resymau pam nad yw pobl yn cymryd rhan mewn gweithgareddau creadigol.

Gellir ystyried rhwystrau sy'n atal cymryd rhan yn nhermau rhai mewnol a rhai allanol.

Rhwystrau mewnol:

· Yr un symlaf yw diffyg diddordeb. Yn syml, mae rhai ddim yn hoffi, neu'n methu gweld unrhyw bwrpas i gymryd rhan mewn gweithgaredd arbennig. Mae’r rhesymau eraill yn cynnwys:

· Diffyg ymwybyddiaeth o'r cyfleoedd sydd ar gael.

· Diffyg dyhead

· Diffyg gallu / sgiliau

· Dirymuso o ganlyniad i afiechyd neu anabledd.

· Diffyg hyder e.e.

'Rwy'n methu peintio. Dwi ddim yn artistig.'

'Nid ydw i'n mynd i ganu. Mae gen i lais ofnadwy!'

Yn dibynnu ar union natur peidio â chymryd rhan, gallai fod yn bosibl i oresgyn rhai o'r rhwystrau hyn.
Rhwystrau allanol
Weithiau, gall ffactorau allanol fod yn gyfrifol am beidio â chymryd rhan e.e.

· Agweddau pobl eraill

· Diffyg cefnogaeth / anogaeth deuluol
· Diffyg delfryd ymddwyn

· Pwysau gan gyfoedion

· Cymuned ddigroeso

· Problemau cludiant

· Cyfyngiadau amser

· Diffyg cyfleusterau cyfagos / problemau mynediad

· Costau personol

Mae un o'r rhwystrau mwyaf i gymryd rhan yn ymwneud â'r gost, yn enwedig ar y lefel fudiadol 

Mudiadau 

Mae llawer o ddarparwyr gofal yn dweud mai'r gost yw'r prif reswm am beidio â darparu gweithgareddau creadigol. Gallai'r gost hon fod yn gysylltiedig â:
· Y gweithgaredd ei hun

· Cost darparu trefnydd gweithgaredd a staff cefnogi.

· Mae rhai gweithgareddau e.e. celf a chrefft yn llai drud ac yn haws eu trefnu. O ganlyniad, mae'r rhain ar gael yn fwy cyffredinol.
· Mae gweithgareddau eraill, e.e. gweithgareddau mwy corfforol fel nofio, rygbi cwad, marchogaeth ceffylau yn ddrutach, yn llai caffaeladwy a hygyrch ac fe'u canfyddir fel gweithgareddau llawn risg.

· Y cyfrifoldeb ychwanegol o fodloni rheoliadau iechyd a diogelwch e.e. asesiad risg, RIDDOR.

· Yswiriant (cost a gweithrediad)
Unigolion gydag anghenion gofal penodol
Defnyddir gwahanol weithgareddau gydag unigolion sydd ag anghenion gofal penodol:

Anghenion Corfforol e.e.

· gwendid mewn un ochr,

· parlys

· colli aelod/au o'r corff

· problemau gyda deheurwydd, 

· problemau gyda chydsymud llaw a llygad 

· galluoedd synhwyraidd diffygiol e.e. golwg, clyw, llefaru ac ati.

Anghenion Deallusol:

· diflastod

· colli cof

· sgiliau iaith e.e. yn barod i ddysgu lliwiau newydd, colli'r gallu i siarad

· galluoedd gwybyddol e.e. prosesau meddwl, datrys problemau, sgiliau rhifedd
Anghenion Emosiynol e.e.

· cael eu gwahanu oddi wrth rhywun annwyl/ anwyliaid
· profedigaeth

· iselder ysbryd

· pryder

· hunan-barch / hyder isel

Anghenion Cymdeithasol e.e.

· dim ffrindiau

· anhawster i wneud ffrindiau / cynnal cyfeillgarwch

· unigrwydd

Mae'n bwysig bod y gweithgareddau'n cael eu paru'n ofalus er mwyn diwallu anghenion, dewisiadau a galluoedd yr unigolyn/unigolion. Efallai bydd angen ystyried ffactorau eraill e.e. oedran, rhyw, diwylliant, anghenion ysbrydol a chefndir cymdeithasol.

Mae'r ffyrdd o sicrhau bod gweithgareddau'n siwtio'r defnyddiwr gwasanaeth ac yn diwallu eu hanghenion gofal corfforol yn cynnwys:
· darparu cynorthwyydd ond, dim ond os oes eu hangen. Dylid annog y defnyddiwr gwasanaeth i wneud gymaint â phosibl dros eu hunain.

· defnyddio cymhorthion e.e. mae tâp glynu yn stopio papur rhag llithro o gwmpas, silff lyfrau, siswrn addasol, beiro. 

· gweithgareddau wedi'u haddasu e.e. pêl-fasged cadair olwyn, rygbi cwad, peintio traed a genau. 

· Defnyddio technoleg e.e. llefaru a gynhyrchir drwy feddalwedd, rhaglenni cyfrifiadurol rhyngweithiol.

Mae dewis gweithgaredd anaddas yn creu rhwystrau i gyfranogiad yr unigolyn.
Anghenion Adfer
Mae gweithgareddau creadigol yn ffurfio rhan o'r broses adfer ac yn helpu pobl i adennill galluoedd neu ymaddasu i'w bywyd yn y dyfodol e.e. cleifion strôc, ddioddefwyr damwain, carcharorion. Efallai bydd angen ailddysgu hen sgiliau neu ddysgu sgiliau newydd.

Mae adfer yn helpu cleifion i:
· Fod yn annibynnol

· Datblygu sgiliau byw’n annibynnol

· Atgyfannu i'r gymuned

· Magu hunan-barch

· Gwella iechyd a lles cyffredinol

· Datblygu sgiliau echddygol bras /manwl, cryfder a dygnwch

· Gwella ansawdd bywyd

Mae'r gweithgareddau'n cynnwys:
· Gemau bwrdd

· Fideos

· Gweithgareddau celf a chrefft
· Tripiau/Diwrnodau allan

· Gemau rhyngweithiol e.e. Chwaraeon Wii

· Chwaraeon neu chwaraeon addasol e.e. pêl-droed, tenis cadair olwyn, rygbi cwad

Gweithgaredd 9: Stephen, 24
Mae Stephen yn 24 oed ac roedd yn gwasanaethu yn Affganistan ble cafodd ei ddal mewn ffrwydrad bom. Collodd ei fraich dde ac mae anaf i'r pen wedi ei adael gydag anhawster llefaru.
Awgrymwch nifer o weithgareddau therapiwtig a fyddai o fudd iddo.

Gweithgareddau creadigol sy'n diwallu anghenion gofal penodol
Mae gweithgareddau creadigol yn caniatáu i unigolion gydag anawsterau dysgu e.e. Anhwylder Diffyg Canolbwyntio a Gorfywiogrwydd (ADHD), Awtistiaeth / Syndrom Asperger, i fyw bywyd llawnach a llai arwahanol.

Gall problemau cyfathrebu gyfrannu at anhawster i wneud ffrindiau, ac mae rhwystredigaeth ac unigrwydd yn eithaf cyffredin. Gall problemau ymddygiadol fod yn bresennol hefyd.

Mae’r gweithgareddau creadigol addas yn cynnwys:

· Drama (gall helpu gydag anawsterau cyfathrebu a gwella mynegiant personol)

· Cerddoriaeth (gall gael effaith llonyddu)

· Gweithgareddau celf a chrefft

· Defnyddio cyfleusterau adloniadol cymunedol (integreiddio i'r gymuned)
· Grwpiau cyfeillachu

· Gweithgareddau chwaraeon
Anableddau ar y synhwyrau
Mae nam ar y synhwyrau’n cynnwys:

· nam ar y golwg

· nam ar y clyw

· nam ar y lleferydd

Fodd bynnag, ceir hefyd anableddau mwy anarferol sy'n effeithio ar y synhwyrau eraill h.y. cyffwrdd, blasu ac arogli.

Gall llawer o weithgareddau creadigol gael eu haddasu i ganiatáu i unigolion gyda nam ar y synhwyrau gyfranogi, yn aml drwy ddefnyddio dulliau sy'n caniatáu ac yn datblygu ymhellach y synhwyrau nas effeithiwyd arnynt.

Er enghraifft:

· Chwarae synhwyraidd - golau, sŵn, gwedd, arogliad, blas (defnyddir yn aml ar gyfer anableddau difrifol a lluosol)

· Cerddoriaeth a drama  - meim, actio, chwarae offerynnau

· Celf a chrefft

· Dawns a symudiad

· Gemau rhyngweithiol cyfrifiadurol

· Gemau grŵp e.e. Bingo - dangosydd gweledol ar gyfer y rhai sydd â nam ar y clyw

· Chwaraeon - bowlio decbinnau, criced a phêl gôl i'r dall (gan ddefnyddio pêl gyda chlychau y tu mewn iddi).
Anableddau iechyd meddwl
Gall gweithgareddau creadigol helpu pobl gyda phroblemau iechyd meddwl e.e.

· Iselder ysbryd
· Pryder

· Profedigaeth

· Afiechydon meddyliol penodol e.e. Sgitsoffrenia, Anorecsia Nerfosa, Ffobiâu.

Mae cymryd rhan mewn gweithgareddau creadigol yn caniatáu i ddefnyddwyr gwasanaethau:

· ryngweithio gydag eraill mewn sefyllfa debyg / profiad a rennir

· cael seibiant / gwrthdyniad byr oddi wrth eu problemau

· cael rhywbeth i edrych ymlaen ato

· cael agwedd gadarnhaol.

Mae’r gweithgareddau addas yn cynnwys:

· Celf a chrefft

· Cerddoriaeth a drama

· Cynlluniau chwaraeon / ffitrwydd

· Grwpiau cymdeithasol / cymorth

Gweithgaredd 10: Peter, 61
Mae Peter yn 61 oed ac fe gollodd ei wraig y llynedd o ganlyniad i ganser. Mae’n ei chael yn anodd iawn dygymod â'i golled ac mae wedi bod yn isel-ysbryd dros ben. Mae'n derbyn cynghori gan CRUISE ac ar ôl cael anogaeth a chefnogaeth gan ei weithiwr allweddol mae wedi ymuno â grŵp cefnogi profedigaeth. 

Awgrymwch nifer o weithgareddau creadigol a fyddai'n helpu Peter i fynegi ei alar a sut mae'n teimlo.

